
Dar Härr Bundasroot Schträuli hätt
aswo greedat. I glauba, as isch bejma
Grooßanlaß vum Wirtevarain gsii. Är
hätt müassa ggooh, wellma na iiglaada
hätt. Und was hätt är gsaid? Gschumpfa
hätt är, well är hätt müassa reeda.

Schimpfa tejand susch dia andara Schwizzar,

hauptsächli übar dia Härra Bundasroot.

Si tejand zweenig schaffa, und
hockhandi nu uf allna Fäschtplätz um-

fi 3Q£cttU$ manand. Abar das sej ebba dar Khoga:
jeeda Khüngalizüchtarvarain maini, an
iarnam Untarhaltigsoobat müassi wenn
nit gad dar Bundaspresident, so doch a
Bundasroot reeda und mitmaha. Khemmi
denn khaina, so landi am andara Taag
a Protäschtschriiba z Bärrn dooba odar
as gebi a Protäschtmarsch vu da yar-
ainigta Blauwianar-Züchtar As sej

nit nu dia varloorni Zitt vum Fäscht,
nai, a Bundasroot wo reedi, khönni nit

nu aswas usam Ärmal schüttla, är bruuhi
no Zitt zum a Reed vorzberaita. Khurz
und guat: Alias varloorni Zitt, Zitt
wo jeeda Bundasroot bessar varwenda
khönnti

Prawo Härr Bundasroot Schträuli
Iarni Reed wird zwoor sihhar nit gad
allna Varainli-Schwizzar gfalla, darfür
abar umso meeh denna Schwizzar, wo
wia Sii, khai Fröüd an da Fäschtlibundas-
rööt hend.

(Sihharhaitshalbar wetti denn nu no
sääga, daß dar Härr Bundasroot Schträuli
in sinara Reed gäär nüt vu da Khüngali-
züchter gsaid hätt WS

